
Завршна декларација

11 декември 2007година/МО

Г-динот Гула ХЕГИ и г-динот Александар СПАСЕНОВСКИ, ко-претседавачи на Мешовитиот парламентарен комитет (МПК), го отворија состанокот во15.15 часот. 

Г-динот СПАСЕНОВСКИ, осврнувајќи се на Мешовитиот парламентарен комитет РМ-ЕУ, посебно ги коментираше бројните предизвици што треба да ги надмине неговата земја. Тој исто така посочи три приоритети за РМ: почнување на преговори за членство со ЕУ и подоцна членство во ЕУ и градење на етнички односи. 

1. 

Дневниот ред беше усвоен. 

2. 
Записникот беше одобрен.

3. 

Г-динот Никола ДИМИТРОВ, специјален претставник на Владата на Република Македонија за ЕУ и НАТО; изрази благодарност за поддршката на Европскиот парламент за членство во ЕУ. Тој се осврна на Извештајот за напредокот на Комисијата за 2007 година и реферираше во детали за економските успеси, посочувајќи го зголемувањето на БДП, СДИ, буџетските приходи и порастот на вработувањата, исто така нагласувајќи го напредокот постигнат во борбата против организираниот криминал и корупцијата. Широката медиумска кампања "Македонија без корупција" е лансирана во септември 2007 година, со намера на подигање на јавната свест и општа мобилизација за борба против корупцијата. 

Видлив напредок е постигнат во однос на имплементацијата на Рамковниот договор. Почнувајќи од 2008 година, целта ќе биде добивање на унифициран систем за мониторинг на процесот на еднаква застапеност во секоја институција. Г-дин ДИМИТРОВ наведе дека одредбите за употребата на јазиците ефективно се применува. Фискалната децентрализација успешно е започната во јули со 42 од 84 општини. Усвоен е новиот закон за религиозни заедници.

Во однос на Законот за полиција, истиот е влезен на сила. Министерството започна со издавање на нови патни документи со биометриски податоци на 1 април 2007 година. Република Македонија го потпиша Договорот за стратешка соработка со ЕВРОПОЛ и е целосно посветена на исполнување на критериумите за понатамошно зајакнување на соработката и потпишувањето на Оперативниот договор со ЕВРОПОЛ. Во тек е имплементација на Стратегијата за Интегрирано гранично управување (ИГУ) и Акциониот план.

Г-динот ДИМИТРОВ коментираше за подобрување на визната политика. Основан е Визен информациски систем со Визен центар во МНР, согласно стандардите на ЕУ. За перспективите за либерализација на визниот режим, Владата го поздрави предлогот на Комисијата за отпичнување на визниот дијалог со земјите од регионот на Западниот Балкан.

Успешната имплементација на ДСА продолжува. Напредокот во хармонизација на законодавството е постигнат во разни области според ДСА како царината, транспортот, внатрешниот пазар и конкуренцијата. Г-динот ДИМИТРОВ исто така ги спомена резултатите постигнати во заштитата на правата на интелектуална и индустриска сопственост. 

Беше нагласено дека многу е направено, но е потребно уште да се работи. Што се однесува до соработката со опозицијата, направени се напори за изнаоѓање заеднички решенија со опозицијата. Парламентот усвоил одлука за основање на Национален совет за евро-интеграции, кој ќе биде воден од страна на опозицијата.

Во однос на реформите во судството, зголемена е ефикасноста на судовите. Специјалниот претставник на Република Македонија коментираше за силната заложба на земјата за регионална соработка и добрососедски односи. Таа оддржала конструктивен став за процесот за статусот за Косово. Г-динот ДИМИТРОВ исто така реферираше за прашањето на името, нагласувајќи дека тоа не е дел од условите за прием во ЕУ. Тој ја нагласи важноста ЕУ да ја држи вратата отворена за земјата, иако Извештајот на Комисијата не зборува јасно за отпочнување на преговори.

H.E. Г-динот Антонио ТАНЃЕР, Амбасадор, Специјален претставник за Западниот Балкан, претставувајќи го актуелното Претседателство, зема збор. Тој рече дека Западниот Балкан е целна област на актуелното Претседателство. Посебно внимание се посветува на Република Македонија. Г-динот ТАНЃЕР ја подвлече потребата за позасилен проактивен пристап да се демонстрира со посебно мерки и чекори преземени од страна на Република Македонија. Тој не можеше да даде ветувања за почеток на преговорите и со оглед на недостиг на напредок во некои области, г-динот ТАНЃЕР посочи дека тој ден ќе се оддолжи.

Г-динот МЕЈЕР, известител на ЕП, изрази мислење за ситуацијата во Република Македонија. Тој ја опиша политичката клима како неповолна во моментот. Тој посочи на забавувањето во кое влегува Република Македонија. Можен фактор за застојот може да биде постоењето на различни мислења кај политичките партии. Кога би имало поддршка од сите страни во земјата, тогаш би било можно да се продолжи понатаму. Во однос на законот за верски заедници, г-динот МЕЈЕР рече дека има поплаки од одредени малцински цркви. Овие цркви не биле прифатени на еднакви основи.

Г-донот ИВАНОВСКИ изрази мислење за прашањето за името, велејќи дека тоа не треба да биде критериум за членство во Европската унија.

Г-динот Блерим БЕЏЕТИ зборуваше за политичкиот дијалог во земјата и имплементацијата на Охридскиот рамковен договор. Г-ѓа Силвана БОНЕВА исто така коментираше за имплементираните реформи. Г-ѓа ПОДИМАТА се осврна на напредокот што го направила Република Македонија и нагласи дека членството во ЕУ би влијаело на ситуацијата во целиот регион. Таа исто така го покрена прашањето за еколошка заштита и за прашањето за името на земјата.

Г-динот Јан ТРУШЧИНСКИ, генерален директор, претставувајќи ја Европската комисија, ја заснова својата интервенција на наодите од Извештајот за напредокот објавен на 6 ноември, заедно со препораките содржани во Стратегискиот документ и предложеното ново Парнерство за пристапување. Тој ја нагласи важноста за двете страни, ЕУ и Република Македонија да работат заедно. Тој ја спомена зголемената финансиска соработка и зајакнувањето на регионалната соработка, како и усвоените договори за олеснување на визниот режим и реадмисија. Г-дин ТРУШЧИНСКИ го оцени реформскиот процес како нееднаков и ја подвлече важноста од подобрување на функционирањето на државните институции и соработката меѓу Владата, Собранието и Претседателот. Во областите на полиција, судство, администрација и анти-корупција потребен е понатамошен напредок. Беше нагласена конструктувната улога на земјата одиграна во однос на Косово. На крај, г-дин ТРУШЧИНСКИ зборуваше за прашањето на името и ја охрабри земјата да направи конструктивни напори за изнаоѓање взаемно прифатливо решение со Грција. 

4. 

Г-дин ХЕГИ зборуваше за економските перформанси на земјата спомнувајќи го растот на БДП, ниската инфлација и високиот степен на странски инвестиции. Беше сепак нагласено дека има огромен дел на сива економија, функционирањето на пазарот страда од слабоста на судството, а потребна и наградба на степенот на едукација и обука на рабоната сила. Г-ѓа БОНЕВА се осврна на напредокот што го направила Македонија во подобрување на инвестициската и бизнис клима и ги презентираше податоците од извештајот на Светската банка.

Г-дин ИВАНОВСКИ ја изрази потребата за поголема ефикасност во остварување на буџетските капитални инвестиции. Енергетската инфраструктура и политичката инфраструктура треба да се подобрат. Регионалните проекти треба да бидат ставени во европските институции.

5. 

Г-дин Јелко КАЦИН се осврна на прашањето на визниот режим. Тој зборуваше за разни видови на визни режими, споменувајќи го визниот режим со Хрватска и олеснувањето на визниот режим кој фунционира со неколку држави, вклучувајќи ја Република Македонија. Тој подвлече дека нема договор со Грција во моментот и дека шенгенските земји мора да имаат заеднички договор. Важно за луѓето е да патуваат и да ја видат ЕУ.

Г-ѓа АВИРОВИЌ коментираше за напредокот во визниот режим. Административната страна на контролата на границата е зајакната, а подобрена е и ситуацијата со нелегалната миграција. Таа исто така спомена дека Република Македонија е на самото дно на листата на баратели на азил во земјите на ЕУ.

Г-динот КАЦИН информираше дека Грција не ги признава пасошите на Република Македонија. Тој предложи амандман за повикување на двете страни да најдат решение на тој билатерален проблем. 

6. 

Г-ѓа Ани ПОДИМАТА зборуваше за Инструментот за претпристапна помош (ИПА). Во споредба со КАРДС, ИПА ја обврзува Република Македонија со повеќе обврски во однос на имплементацијата. Земјата треба да ги забрза реформите во администрацијата. Државните службеници губат работни места од политички причини. Сите видови дискриминација треба да се надминат, а прекуграничната соработка да се заснова на туристичка и еколошка заштита. Што се однесува до Делот I и Делот I I од ИПА, многу останува непроменето. Треба да има конструктивен дијалог со политичките групи од Република Македонија и да се продолжи со демократските реформи.

Г-дин ИВАНОВСКИ изрази согласување со г-ѓа ПОДИМАТА за прашањата покренати во нејзината презентација. Тој кажа дека Акциониот план за ИПА е ревидиран. 

Г-дин ХЕГИ изрази свое мислење за претпристапните фондови, велејќи дека тие се многу значајни за запознавање на целиот механизам на работни фондови.

Состанокот на МПК беше затворен во 18.05 часот, а продолжи на 27 ноември. 

Г-динот Антониос ТРАКАТЕЛИС, ко-претседавач, ја отвори Втората работна сесија на Четвртиот состанок на Мешовитиот парламентарен комитет Република Македонија – Европска унија во 09.25 часот. 

7. 

Г-ѓата Елмазе СЕЛМАНИ ја претстави темата за реформите во судството, внатрешните работи и државната администрација. Процесот на реформи во судството започнал во 2004 година. Г-ѓа СЕЛМАНИ исто така реферираше за законот за судска служба, академијата за обука на судии и обвинители и законот за медијација. Во однос на идните активности, таа зборуваше за поголема независност на судството, законот за адвокатура и исто така нагласи дека поголем акцент треба да се стави на академијата на судии и обвинители.

Што се однесува до реформите во внатрешните работи, процесот на реформи е почнат во 2002 година. Поставена е нова организациска структура – стратегиска, оперативна и тактична. Стратегијата за прекугранична соработка е усвоена, законот за вработување на странци е усвоен, а промените во законот за азил се имплементирани. Г-ѓата СЕЛМАНИ исто така го спомена кодексот на полициска етика.

Во однос на реформите во јавната администрација, таа зборуваше за континуираната едукација на сите нивоа. Таа исто така наведе дека општините биле интегрирани во јавната администрација. 

Во нејзината интервенција, г-ѓа Мојца ДРЧАР МУРКО реферираше за новите правила за назначување на судии, за проблемите во делот на судството, како и обременувањето на судовите, а исто така зборуваше и за борбата против корупцијата. Се посочи дека Акциониот план не е целосно комплетен. 

8. 

Г-динот СПАСЕНОВСКИ, осврнувајќи се на активностите на земјата за напредокот кон членство во ЕУ, нагласи дека стратешка цел на Републиката е да се интегрира во ЕУ и ги нагласи преземените реформи кон реализирање на оваа цел. Тој исто така зборуваше за прашањето на регионален развој, посочувајќи ја активната улога на земјата на тој план.

Г-динот ЃЕОРГИУ го коментираше проактивниот став на Република Македонија кон соседните земји. Сепак, тој нагласи дека Владата на Скопје не го покажала бараното внимание и ги игнорирала копенхашките критериуми, особено во однос на малцинските права. Тој исто така подвлече дека земјата треба да биде охрабрена да продолжи со рефромите кои ги прави. Што се однесува до аранжманот за датум за преговори за пристапување, г-дин ЃЕОРГИУ рече дека тој во моментов не може да се исполни.

Г-дин Евѓени КИРИЛОВ подвлече дека има одреден напредок дури и на положбата на малцинствата. Во исто време, тој се согласи со г-дин ЃЕОРГИУ дека нема добар баланс. Двете страни треба да бидат вклучени и ЕУ треба да интервенира за ова прашање.

Г-дин ИВАНОВСКИ изрази негово разочарување со забелешките на г-дин ЃЕОРГИУ, наведувајќи дека тој очекувал да ја слушне позицијата на Европскиот парламент, но не позицијата на грчката влада. Во однос на регионалната соработка, неговата земја инвестирала многу и ќе продолжи со Охридскиот рамковен договор. Малцинските права се ставени на високи стандарди.

Г-дин КАЦИН ја нагласи важноста од поздравување и признавање на напредокот направен од страна на Република Македонија. Тој реферираше за посета, која е направена заедно со претставници на сегашната влада и опозицијата. Наведувајќи го прашањето на двојно државјанство, тој рече дека штом ќе се воведе безвизен режим, не треба да има дискусии за проблеми со двојно државјанство.  

Г-ѓа АВИРОВИЌ коментираше на прашањето за малцинските права, осврнувајќи се на законот за религиозни заедници, новиот изборен закон, воведувањето на Ромите во образованието. Таа исто така нагласи дека земјата има постигнато добри резултати во однос на копенхашките критериуми и има добри перформанси во економски смисол.

Г-динот ЃЕОРГИУ нагласи дека ќе биде добро ЕУ да има уште еден член. Иако во поглед на Копенхашките критериуми факт е дека гонети се луѓе. Тој исто така подвлече дека прашањето за името не било споменато од него во неговата интервенција.

9.

Беа презентирани и разгледани поднесените амандмани.

Беше усвоена Нацрт-декларацијата, изменета и со двајца воздржани.

10. 

Не беше покренато ниедно прашање.

11. 

Беше договорено одржувањето на Петтиот состанок на МПК Република Македонија –Европска унија да биде во јуни 2008 година, по можност во Охрид, ако не, во Скопје.

Г-динот СПАСЕНОВСКИ изрази благодарност на сите учесници за нивното активно учество во текот на целиот состанок, а г-динот ТРАКАТЕЛИС го затвори Четвртиот состанок на МПК во 12.00 часот со изразување задоволство од успешниот исход, очекувајќи го следниот состанок како уште чекор кон напредокот на Република Македонија за членство во ЕУ.

* * * * * *

ЛИСТА НА ПРИСУСТВО

Листа на учесници на РМ

	Членови:

	Г-дин Александар Спасеновски, претседавач

	Г-дин Иван Анастасовски, потпретседавач

	Г-дин Блерим Беџети, актуелен потпретседавач

	Г-ѓа Силвана Бонева

	Г-дин Игор Ивановски

	Г-ѓа Елмазе Селмани

	Г-ѓа Владанка Авировиќ


Влада

Г-дин Никола Димитров, специјален претставник на Владата на Република Македонија за ЕУ и НАТО 
Служба:

Г-ѓа Лидија Каракамчева

Г-ѓа Маријана Опашинова

Листа на учесници на ЕУ

Членови

ТРАКАТЕЛИС (претседавачr) - ЃЕОРГИУ (потпретседавач) - ХЕГИ (потпретседавач) – ДРЧАР МУРКО- КАЦИН - ЌИРИЛОВ - МЕЈЕР - ПАК - ПОДИМАТА - ВЕРНОЛА - 

Оправдано отсутен : КУСТАЧЕР

Политички групи

ТУСАР (PES) - МАЦА (EPP-ED) - ВЕСБРОДАС (ALDE) 

Поканети

Европска комисија: ТРУШЧИНСКИ - БОГО  

Португалско актуелно претседателство: Амб. ТАНЃЕР - МАКАДО - ВИЕИРА - РИБЕИРО

Секретаријат на Советот: ПЕТЕРСЕН

Мисија на РМ: Амб. РЕКА - ПАВЛОВСКИ

Економски и социјален комитет: ВИЈАУ

Секретаријат

ОЛСЕН- Д'АГОСТО - МОЛЕ - ПЕЛИСТЕР - ГРУНЕРТ - ПОПЕСКУ-БЛЕК - КЛИУЈЕВА

ЕВРОПСКА УНИЈА -РЕПУБЛИКА МАКЕДОНИЈА  

МЕШОВИТ ПАРЛАМЕНТАРЕН КОМИТЕТ

26 и 27 ноември 2007 година- Брисел

ЗАВРШНА ДЕКЛАРАЦИЈА

едногласно усвоена, со два гласа воздржани, на 27 ноември 2007 година
Мешовитиот парламентарен комитет ЕУ- Република Македонија го одржа својот четврт состанок во Брисел, на 26 и 27 ноември 2007 година, под претседателство на г-дин Антониос ТРАКАТЕЛИС (ЕПП-ЕД, Грција) и г-дин Александар СПАСЕНОВСКИ (ВМРО-ДПМНЕ, Република Македонија). На состанокот, Комитетот размени мислења со г-динот Никола Димитров, специјален претставник на Република Македонија за ЕУ и НАТО, претставувајќи ја Владата на Република Македонија, Н.Е. Антонио Тангер, Амбасадор, специјален претставник за Западниот Балкан, претставувајќи го актуелното претседатрлство на ЕУ со Советот на Европската унија и г-дин Јан Тружински, заменик-генерален директор претставувајќи ја Европската комисија.   

Мешовитиот парламентарен комитет се осврна на следните прашања:

· Активностите на Република Македонија за напредокот кон членство во ЕУ, во контекст на внатрешниот и политичкиот напредок на земјата и регионалните и европски настани

· Процесот на економски реформи за исполнување на европските критериуми за членство во ЕУ;

· Процесот на реформи на поле на судството, внатрешните работи и државната администрација во Република Македонија;

· Олеснувањето на визниот режим како чекор кон целосна либерализација; и

· Инструментот за претпристапна помош (ИПА)

Имајќи ги предвид:

А. Заклучоците од Феира од 2000 година и Заклучоците од Солун од 2003 година на Европскиот совет; 

Б. Одлуката на Европскиот совет да и додели на Република Македонија статус на кандидат за членство во ЕУ на 17 декември 2005 година;

В. Резолуцијата на Европскиот парламент за Извештајот за напредокот за 2006 година на Република Македонија, од 12 јули 2007 година;

Г. Извештајот на Европската комисија за напредокот на Република Македонија и Стратегијата за проширување и главните предизвици 2006-2007 година од 6 ноември 2007 година;

Д. Склучувањето на договори за олеснување на визниот режим и реадмисија меѓу Република Македонија и Европската заедница на 18 септември 2007 година;

Ѓ. Завршната изјава на Третиот Мешовит парламентарен комитет Европска унија – Република Македонија од 30 јануари 2007 година;

Е. Декларацијата на ЕУ од Салзбург за Западниот Балкан од 11 март 2006 година;

Мешовитиот парламентарен комитет се осврна на следните препораки до институциите на Република Македонија и Европската унија:

1. потсетува на јасните перспективи за членство во ЕУ што на Самитот на Европскиот совет во 2003 година и ги понуди на Република Македонија и на другите земји од Западниот Балкан и условеноста поставена во Процесот за стабилизација и асоцијација и Солунската агенда; 

2. го поздравува Извештајот на Европската комисија за Стратегијата за проширување и главните предизвици 2007-2008 година и Извештајот за напредокот за Република Македонија од 6 ноември 2007 година и оценките дека земјата продолжила да напредува, но потребни се дополнителни напори;

3. потсетува дека Европскиот парламент, во својата резолуција од 12 јули 2007 година ја нагласи јасната перспектива на Република Македонија за станување членка на ЕУ и бара отпочнување на преговори за прием што е можно поскоро; ја охрабрува, во таа насока, владата, опозицијата и сите учесници во Република Македонија да ги вложат сите свои напори за спроведување на потребните реформи за да се помогне отпочнувањето на преговорите за прием што е можно поскоро; 

4. го поздравува усвојувањето на Националната програма за усвојување на законодавството на ЕУ, Националниот план за развој за 2007-2009 година, Претпристапната економска програма за 2007-2009 година и нивната континуирана имплементација; го пофалува фактот што Република Македонија исполнила некои од краткорочните приоритети од Европското партнерство од 2005 година и дека подготовките за прием во ЕУ ќе продолжат да бидат меѓу врвните приоритети на Владата на Република Македонија  и верува дека земјата е посветена и решена да ги забрза своите напори за реформи со цел отпочнување на преговорите за прием;

5. бара од Владата и од сите политички партии ефективно да продолжат со имплементацијата на Охридскиот рамковен договор (ОРД) што е втемелен во Уставот и правната рамка на државата; го поздравува во таа насока основањето на Секретаријат за имплементација на ОРД, зголемените буџетски средства за правична застапеност за немнозинските заедници во јавните институции, како и мерките преземени за понатамошен развој и унапредување на меѓуетничките односи; нагласува дека континуираната имплементација на ОРД придонесува за стабилност на земјата и ги охрабрува сите учесници да продолжат со конструктивниот дијалог за имплементација на ОРД;  

6. го поздравува напредокот на Република Македонија во борбата против корупцијата, што резултираше со значително подобрување на рангирањето на земјата на индексот за перцепција на корупција за 2007 година на Транспаренси Интернешнал; забележува зајакнување на законодавната и институционалната рамка за борба против корупцијата; забележува дека координацијата меѓу вклучените државни институции е подобрена; жали дека корупцијата е сеуште присутна во земјата и ја нагласува важноста од демонстрирање силни напори во борбата против корупцијата на сите нивоа;

7. ги забележува реформите направени на поле на судството; охрабрува понатамошни реформи и негово продолжување со функционирањето на независен и ефикасен начин; го поздравува отпочнувањето со работа на Академијата за обука на судии и обвинители и подобрената ефикасност на судството; ги повикува сите политички партии особено и континуирано да ги поддржуваат реформите на судскиот систем и успешната имплементација на законските реформи на ова поле; ги повикува властите особено во поглед на назначувањата во Судскиот совет и реформите во обвинителството;

8. и честите на Република Македонија за одржување на постојана соработка со Меѓународниот суд за воени злосторства за поранешна Југославија; нагласува дека потребен е понатамошен напредок во судството за да се подготви трансфер на случаите и враќање од страна на МСВЗЈ;

9. забележува дека континуираниот процес на децентрализација напредува и го поздравува стартувањето на втората фаза од фискалната децентрализација, вклучувајќи го трансферот на фискални надлежности во делот на образованието, социјалната и детската заштита, противпожарната заштита и културата;   

10. ги поздравува чекорите преземени за подобрување на раководењето со администрацијата, преку основање на одделенија за раководење со човечки ресурси во јавните институции, како и транспарентност во обезбедувањето на информации до јавноста; го поздравува основањето на сектори за европски прашања во министерствата надлежни за подготовките за пристапување во ЕУ; ја охрабрува владата да продолжи со деполитизација на јавната администрација на Република Македонија; посочува дека ЕУ инвестирала многу во градење на програми и подвлекува дека администрацијата заснована на систем на заслуги и професионалната и транспарентна администрација е клучна за подобрување на капацитетот за преземање на обврските за членство во ЕУ; жали за фактот што јавната администрација останува да биде слаба и неефикасна;

11. бара политичка соработка и конструктивен придонес на сите политички партии во работата на Собранието и правење дополнителни напори за подобрување на политичката клима и политичкиот дијалог за да се интензивира усвојувањето на закони кои се од клучна важност за интеграција на Република Македонија во Европската унија; жали што се појавија проблеми во функционирањето на парламентот; препорачува консултациите меѓу владата и опозицијата да продолжат; 

12. ја пофалува земјата за напредокот направен во усогласување на нејзиното законодавство со законодавството на ЕУ; повикува на континуирана ефективна имплементација и посебно, ефективно спроведување на законодавството на ЕУ; ја охрабрува земјата да продолжи со зголемена динамика на усогласување на своето законодавство со тоа на ЕУ;

13. забележув дека има напредок во делот на економската и монетарната политика и напредок во целост во подготвувањето на економската политика; ја повикува владата да ја подобри бизнис климата и условите за странските инвеститори; го забележува напредокот на Република Македонија кон воспоставување на функционална пазарна економија, зголемената макроекономска стабилност и намалувањето на целокупниот надворешен долг; 

14. посочува на потребата на институциите на ЕУ да го преиспитаат транспортниот концепт на Транс-европската мрежа  за градење на основните европски коридори до 2020 година и за интегрирање на регионот на земјите членки од Процесот на стабилизација и асоцијација, вклучувајќи ја и Република Македонија, земајќи ја предвид особено не само вертикалната, туку исто така и хоризонталната интеграција на регионот во европските трансверзали;

15. ја забалежува заложбата на земјата за осигурување ефективна имплементација на Спогодбата за стабилизација и аосцијација nи го поздравува во таа насока напредокот постигнат на разни полиња како: царина, транспорт, внатрешен пазар, конкуренција, државна помош, заштита на правата на интелектуална и индустриска сопственост и сл.; забележува со задоволство што се преземени конкретни чекори за либерализација на телекомуникацискиот пазар преку воведување на трет мобилен оператор и предвидената либерализација на пазарот на фиксна телефонија; бара континуирано зајакнување на административниот капацитет преку систематска и планирана обука, за осигурување на непречена имплементација на ССА; 
16. го поздравува фактот што Република Македонија ги поднела сите оперативни програми од Инструментот за претпристапна помош (ИПА) за 2007 година и очекува потпишување на Рамковниот договор на ИПА; го поздравува напредокот направен од страна на властите на Република Македонија за децентрализирано управување со фондовите на ЕУ; ја охрабрува Владата на Република Македонија да го зајакне својот административен капацитет за силно да ги почувствува бенефициите од ИПА; бара од Владата да го искористи ИПА за решавање на одредени итни и значајни еколошки прашања; бара од Комисијата да донесе одлука за децентрализираното управување и да ги поддржи со сите достапни средства властите на Република Македонија со цел да учествуваат во овој процес; 
17. го поздравува успешното склучување на спогодбата за олеснување на визниот режим и спогодбата за реадмисија со ЕУ и очекува нивно спроведување на 1 јануари 2008 година; честита за напредокот направен од страна на Република Македонија на поле на правдата, слободата и безбедноста, а особено на поле на миграцијата, визната политика, управувањето со границите и безбедноста на документите, вклучително со воведувањето на биометриски пасоши, лични карти и возачки дозволи; бара од Европската комисија да ја исполни својата заложба од Стратегискиот извештај за проширувањето 2007 година без одлагање да отпочне визен дијалог со Република Македонија за воспоставување на взаемен патен режим без визи; ја повикува Република Македонија за континуирана имплементација на бараните европски стандарди во таа насока; 

18. ги забележува потешкотиите со кои се соочуваат граѓаните на Република Македонија како резултат на непризнавањето од страна на Грција на нејзините пасоши, ситуацијата поврзана со прашањето на името; ги повикува двете страни да ги почитуваат обврските од Заедничката декларација како анекс на текстот на Спогодбата за олеснување на визниот режим меѓу ЕУ и Република Македонија повторно да го разгледаат прашањето како прашање од приоритет, штом ќе се исполнат условите, имено со усвојување на Кодекс за визи на Заедницата од страна на ЕУ;  

19. ја забележува конструктивната улога на Република Македонија на поле на Заедничката надворешна и безбедносна политика (ЗНБП) и Европската безбедносна и одбранбена политика (ЕБОП); го пофалува нејзиното учество во мисијата на Европската унија АЛТЕА, како и на мисиите на НАТО во Афганистан, Ирак и Либан и нејзината спремност да земе учество во унапредување на капацитетите на ЕБОП и во идните цивилни и воени мисии за справување на кризи, водени од страна на ЕУ; 
20. ја зема во предвид регионалната соработка и добрососедските односи како дел од процесот кон напредување кон Европската унија; ја поздравува спремноста на Република Македонија за зголемување на својот ангажман во процесот на регионална соработка, примарно преку основањето на Регионалниот совет за соработка како форум за соработка во регионална сопственост, претседавањето со Спогодбата ЦЕФТА 2006, Спогодбата за енергетска заедница, Спогодбата за заеднички европски авијационен простор и други форми за соработка според нејзиниот општ интерес;

21. го пофалува конструктивниот став на земјата за решавањето на финалниот статус на Косово и ја нагласува значајната улога што Република Македонија ја одиграла во текот на косовската криза, како фактор за стабилност регионот на ЈИЕ; посочува дека со мултиетничкиот карактер на нејзиното општество, Република Македонија може да служи како модел во регионот на Западниот Балкан; понатаму ја нагласува важноста од финализирање на техничката демаркација на границата на Република Македонија со Србија во делот на Косово, како техничко прашање кое треба да се разреши што е можно поскоро;

22. ја охрабрува Република Македонија да продолжи решително со реформите кои се потребни за исполнување на условите и барањата поставени со копенхашките политички критериуми и со Спогодбата за стабилизација и асоцијација и Спогодбата за стабилизација и асоцијација, за земјата да одговори на другите прашања и критериуми за членство вклучени во Мислењето на Комисијата и да ги имплементира приоритетите од Европското партнерство, врз основа на одредените стандарди; ја повикува Европската комисија да и помогне на земјата во нејзините напори да се придржува до и да ги имплементира барањата од Европското партнерство; го повикува Европскиот парламент и националните парламенти на земјите членки да го поддржат понатамошниот процес на пристапување на Република Македонија во ЕУ што е можно поскоро;

23. потсетува дека процесот на проширување во ЕУ придонел кон стабилност, мир, демократски реформи, пазарно-ориентирани стопанства и промоција на европските вредности во новите земји членки, а донесол благосостојба за граѓаните во старите земји членки; за таа цел, ја нагласува важноста за Европската комисија, Европскиот парламент и владите и националните парламенти на сите земји членки на Унијата да продолжат адекватно да ја информираат нивната јавност за бенефициите од идните проширувања; потсетува истовремено дека евентуалната интеграција во Европската унија зависи од ефективната имплементација на реформите и целосното почитување на принципот на условеност;ја потсетува Република Македонија дека ова е најбрзиот пат кон пристапување во ЕУ. 

